
Bana ke lipalesa, empa?

a e ne e le lefu, re ne re tla re le boella le sa tsoa
boella, ebe molato keng? Ho thoe lesang bana ba
tle ho ‘na, hobane ‘Muso oa Maholimo ke oa bona.
Litaba tsena tse etsahalang khahlanong le bana
li'a nyarosa kahar'a naha ka mona. Ho fihla moo lipelo tsa
rona li leng bohloko ke ho nyamela le ho koeteloa ha bana ba
banyenyane

Letsatsi le chabang le le likelang ho hlaha sealuma sa bana
ba masea ba ntseng ba nyamela nyene le bosiu kahar’a naha,
e bile ba bang ba hlaha ba se ba lahlehetso ke bophelo.

Ke na le tumelo e tletseng hore batsoali ba tsoetseng bana
taba e-na e lutse lipelong tsa bona ha bohloko, hoo ba felloang
ke mantsoe, ‘me ba sitoa feela ho hlalosa bohloko, pherekano
le boima boo ba bo utloang khahlanong le liketsahalo tsa mo-
futa ona. Ke bana ba bangata haholo ba seng ba nyametse,
ha e mong e sale a nyamela ka TSitoe 2024.

‘Mali ea khabane litaba tsena li'a nyarosa, hobane boipotso
ke bo matla ba lipotso tse se nang likarabo. E be beng ba
liketso tse khopo tsena ba ikutloa joang? Na e be batsoali ba
bana baa sa tla fumana Khotso lefatSeng lee ka labaka la se
ba hlahetseng? E be hosane e tl'o hlahela ngoan’a mang? Na
e be ho tla ba le nako eo baetsi ba liketso tse kang tsena ba
tla fumana likotlo tse ba lokelang ha e le neng? Re sechaba
sa Morena Moshoeshoe, se amang e mong se re ama bohle
ho ba re Basotho.

Nako ea ho feta ‘Muso oa Lesotho o ile oa sebetsa ka thata
ho fokotsa lipolaeano tsa libini tsa mino oa Famo ka ho fetisa
e meng ea melaoana, e se e ka le tabeng e-na bana, basali
le banana ho ka etsoa ho hong ho tla kenya letsoalo ho batho
bana ba liketso tsena tse soto.

Ho sa le joalo, mekhatlo oa LCN le NECDOL le eona e
ntditse ngongoreho e kholo holima litlaleho tsena, tse be-
hang bophelo le bokamoso ba bana kotsing. Mekhatlo e re
keketseho ea liketsahalo tsa tlhekefetso khahlanong le bana
ho kenyeletsa ho koeteloa, peto le lipolao, e hloka sechaba
sohle se nke bohato bo potlakileng le bo kopanetsoeng ho
sireletsa bana.

E re e tla tsooelapele ho khothaletsa le ho sireletsa litokelo
tsa bana, ho keneyeletsa tokelo ea bona ea polokeho, seriti le
kholo e nepahetseng. Molao oa TSireletso le Boiketlo ba Bana
oa 2011, o fana ka moralo oa ho sireletsa litokelo le boiketlo
ba bana ba Lesotho.

Batsoali, bahlokomeli, baetapele ba metse, marena, baru-
ti ba likereke, ‘muso le mekhatlo ea sechaba, ke nako joale
hore re tSoaraneng ka matsoho ho sireletsa bana. Taba ena
e hloka ho bokaneloa, hase ea batho ba itseng feela. Baetsi
ba litaba tsena re ba kopela hore ba laole boitSoaro ba bona
ka ho laola khalefo, lehloeo le ho emisa liketso tse senyang
bophelo ba batho.

Letona la Thuto le Koetliso le ipiletsa ho likolo le litsi tsa tl-
hokomelo ea bana ECCD ho ba hlokolosi ha ba ea ba lebane
le ho lokolla ha bana. O re likhohlano pakeng tsa batsoali,
bahaisani ha li'a lokela ho ama bana ka tsele efe kapa efe,
kaha tSireletso le boiketlo ba bana ke boikarabello ba bohle.

Motlotlehi ‘Masenate o tsoa thakhola leano le lecha la World
Vision Lesotho, le tSehetsang bana le malapa a tlokotsing.
Leano lena le t'o shebana le lintho tse peli tsa bohlokoa, e
leng ho felisa tlhekefetso khahlanong le bana le ho ntlafatsa
bophelo bo botle le phepo ea bona. O itse ho bohle ba ame-
hang ho nka leano lena e le la bona, ba sebetsa ka boitelo
le ho netefatsa hore ho ba le liphetho tse bonahalang. ‘Muso
o matlafatse maano, litSebeletso le matsete a shebaneng le
bana, bophelo bo botle, phepo e nepaahetseng, tSireletso ea
bana.

Joalokaha e ka ho'a lekana, morero oa ChildSafe le ona
o ile oa thakholoa. O tl'o kenngoa tSebetsong ke CRS, moo
o tl'a shebana le kholo ea bana ba sa le banyenyane. O tl'o
tataisa litsi tsa tthokomelo ea bana, ho koetlisa le ho matla-
fatsa litsebo tsa bahlokomeli hammoho le ho theha libaka tse
sireletsehileng bakeng sa bana. Haele Moemeli oa Naha ea
Amerika o itse boiketlo ba bana ke motheo oa bokamoso ba
\ Lesotho.

Nthabeleng Seitlheko

e bonyane likot-
si tse ka bang
18 tse amang
bophelo ba sech-
aba tse qollotsoeng ke
bankakarolo ba mafapha a
fapakaneng seterekeng sa
Quthing, nakong ea thupe-
lo ea matsatsi a mahlano
ea tlhahlobo ea likotsi tsa
bophelo bo botle, ka la 30
Mphalane monongoaha.

Thupelo ena, e hlophisit-
soeng ke Lekala la Bophelo
ka tSebelisano le Mokhat-
lo oa LefatSe oa Bophelo
(WHO), e reretsoe ho mat-
lafatsa boitokisetso le mek-
hoa ea ho arabela maemo
a tSohanyetso a bophelo bo
botle ba sechaba.

E sebelisa sesebelisoa sa
WHO sa Leano la ho Lekola
Likotsi (STAR), se thusang
ho hlahloba likotsi le ho the-
ha moralo oa boitokisetso o
akaretsang mefuta e fapa-
kaneng ea likoluoa.

Likotsi tse 18 tse kheth-
ollotsoeng li kenyeletsa
komello, meea e matla, lik-
hohola tsa tSohanyetso, ho
ritsa ha mobu, maghubu
a mocheso le serame, ho
senyeha ha mobu, tsamai-
so e fokolang ea litSila, ho
ghoma ha mafu bathong
le liphoofolong, tlhekefetso

e amanang le bong le ho
khaoha ha motlakase.

H’a bua nakong ea thupe-
lo, Ofisiri e Kholo ea lingaka
seterekeng sa Quthing, Dr.
'Makarant$i Mohlapiso, o
khothalelitse  bankakarolo
ho nka karolo ka mafolo-
folo, a re thupelo ena e tla
ba thusa ho theha maano
a sebetsang a ho fokotsa
likotsi le ho itokisetsa mae-
mo a tSohanyetso le likoluoa
seterekeng.

O itse thupelo ena e tla
matlafatsa tSebelisano-'mo-
ho lipakeng tsa mafapha
a fapakaneng taolong ea
likotsi tsa bophelo bo botle,
kaha lekala ka leng le na le
seabo sa bohlokoa boitok-
isetsong le karabelong ea
maemo a tSohanyetso.

E mong oa barupeli, Su-
perintendent 'Muso Le-
hlokoa, ha a fana ka tlhalo-
so ka sesebelisoa sa STAR,
o itse likoluoa li hloka boi-
tokisetso bo kopanetsoeng
ke mafapha a fapakaneng,
kaha li ama likarolo tse ho-
kahaneng tsa bophelo tse
kang bophelo bo botle, lipa-
langoang, phepelo ea lijo,
khoebo le tlhekefetso ea
bong. O itse mathata ana
a ke ke a rarolloa ke leka-
la la bophelo bo botle feela,
empa a hloka tSebelisa-
no-'moho e matla lipakeng
tsa mafapha ohle a ame-
hang.

Are thupelo ena e tla mat-
lafatsa bokhoni ba sehlopha
sa bophelo bo botle setere-

keng ba ho hlahloba likotsi,
ho ntlafatsa boitokisetso ba
maemo a tSohanyetso, le ho
netefatsa ho latela melaoa-
na ea machaba ea bophelo
bo botle ea selemo sa 2005.

O boetse a re bankakaro-
lo ba tla hlahloba likotsi ho
latela monyetla oa hore li et-
sahale le boholo ba tSenyo
eo li ka e bakang, ba she-
bile boemo ba bophelo ba
sechaba, bofokoli bo teng le
phihlello ea litSebeletso tsa
bophelo bo botle. TSebet-
so ena e tla boela e thuse
ho ntlafatsa litSebeletso tsa
mantlha tsa bophelo bo bo-
tle.

Thupelo ena e boetse
e shebane le ho lekanya
monyetla oa ho etsahala
ha likotsi, boima ba tsona,
bofokoli ba sechaba le bok-
honi ba sona ba ho sebet-
sana le tsona, hammoho le
ho beha likotsi ka tatellano
ea bohlokoa le ho theha
moralo oa karabelo.

Lithupelo tse tSoanang
li ntse li tsoela pele liter-
ekeng tsa Thaba-Tseka,
Berea, Mafeteng le Qacha's
Nek. Litereke tsa Mokhot-
long le Mohale's Hoek i se
li koahetsoe, ha Maseru le
Botha-Bothe |i lebelletsoe
ho tSoaroa pele khoeli ea
TSitoe e fela.

Merero e tla hlahisoa ke
litereke tsena e tla sebe-
lisoa ho theha moralo oa
naha oa boitokisetso le kar-
abelo likotsing tse ka amang
bophelo ba sechaba.

Nthabeleng Seitlheko

ekhotla la Mekhat-
lo e Ikemetseng ea
Sechaba (LCN) le
Mokhatlo oa Ntla-
fatso ea Bana ba Bonyenya-
neng Lesotho (NECDOL),
li bontSitse ngongoreho e
kholo ka litlaleho tsa ho
koeteloa ha bana kahar'a
naha, li re liketsahalo tsena
li beha bophelo, polokeho le
bokamoso ba bana kotsing.

Mekhatlo ena e re
keketseho ea liketsahalo
tsa tlhekefetso khahlanong
le bana, ho kenyeletsa ho
koeteloa, peto le lipolao, e
hloka hore sechaba sohle
se nke bohato bo pot-
lakileng le bo kopanetsoeng
ho sireletsa bana.

Polelong ea eona ea la 3
Pulungoana monongoaha,
LCN e boletse hore ho koet-
eloa ha bana ho baka tSabo
le ho se sireletsehe mala-
peng le metseng. Ka Kom-
ishene ea eona ea Tekano,
Bacha le Bana, LCN e re e
ikemiselitse ho tsoela pele
ho khothaletsa le ho sire-
letsa litokelo tsa bana, ho
kenyeletsa tokelo ea bona
ea polokeho, seriti le kholo
e nepahetseng.

LCN e hopolitse sechaba
ka Molao oa TSireletso le
Boiketlo ba Bana oa 2011,
o fanang ka moralo oa mo-
lao oa ho sireletsa litokelo le
boiketlo ba bana Lesotho.
Molao ona o sireletsa bana
khahlanong le tlhekefetso,
ho hlokomeloa, ho sebeli-
soa hampe, peto le liketso
tse ling tse ba ntSang kotsi,
'me o totobatsa hore litha-
hasello tsa ngoana li lokela
ho tla pele ligetong tsohle
tse mo amang.

LCN e ipilelitse ho batsoa-
li, bahlokomeli, baetapele
ba metse, mapolesa, 'muso
le mekhatlo ea sechaba
ho nka boikarabelo bo ko-
panetsoeng ba ho sireletsa
bana. E boetse e khothaleli-
tse sechaba ho lula se fal-
imehile, ho tlaleha liketsa-
halo tse belaetsang le ho
fetisetsa litaba ho ba boho-
long ka nako, e re tSireletso
ea bana ha ea lokela ho tlo-
helloa batsoali le mapolesa
feela.

Mokhatlo ona o boetse
o kopile sechaba ho fe-
tola mekhoa ea sona ea
boitSoaro ka ho hana pefo,
lehloeo, ho hloka mamello
le liketso tse senyang boph-
elo ba batho, ho e-na le hoo
se amohele lerato, tlhom-
pho, kutloelo-bohloko le
boikarabelo. O khothalelitse
hore likhohlano li rarolloe ka
khotso, malapa le sechaba
li tsosolose likamano tse

ntle, hape ho matlafatsoe
mekhoa le litsi tse teng tsa
tSireletso ea bana.

Ka lehlakoreng le leng,
NECDOL le eona e bontSi-
tse ngongoreho ka maemo
a ntseng a mpefala khahla-
nong le bana, e re bana ba
lokela ho hola tikolohong e
sireletsehileng, e ba fang
seriti le monyetla oa ho
phethahatsa bokhoni ba
bona.

Mokhatlo o ipilelitse ho
'muso, mapolesa, mekhatlo
ea sechaba, baetapele ba
metse, balekane ba ntla-
fatso le bohle ba amehang
litabeng tsa bana, ho sebet-

sa 'moho ho matlafatsa me-
khoa ea tSireletso ea bona.
NECDOL e boetse e ko-
pile litsebi tsa tSireletso ea
bana, litsi tse amehang,
bo-ralitaba le sechaba se
nang le tsebo le lisebelisoa
tse hlokahalang, ho kenya
letsoho boitekong ba ho fu-
mana bana ba lahlehileng le
ho netefatsa hore ba khutle-
la malapeng ba bolokehile.
Mokhatlo o itse o ikemiseli-
tse ho sebetsa le 'muso le
bankakarolo ba bang ka ho
fana ka tsebo, marang-rang
a tSebelisano-'moho le lise-
belisoa ho matlafatsa tSire-
letso ea bana Lesotho.

LCN eona e entse boip-
iletso bo khethehileng ho
mang kapa mang ea ka
bang le bana ba koetetso-
eng, ea ba patileng kapa ea
nang le seabo liketsahalong
tseo, hore a ba lokolle 'me
a ba khutlisetse ho batsoali
le bahlokomeli ba bona ba
bolokehile. E re ho sa tso-
tellehe maemo kapa maba-
ka a bakileng ho nyamela
ha bana, ha ba lokela ho
hlokofatsoa kapa ho ba
mahlatsipa a liketso tseo
ba sa li utloisiseng. LCN
e hatelletse hore tSirelet-
so ea bana ha e felle feela
ho phethahatseng molao,
empa e hloka phetoho ea
maikutlo, boitSoaro le lika-
mano sechabeng.

Mekhatlo ena e lumella-
na hore bana ke boikara-
belo ba sechaba sohle, ka
hona tSireletso ea bona ha
ea lokela ho tlohelloa ba-
tho kapa mekhatlo e fokol-
ang. E ipilelitse ho sechaba
ho ema 'moho ho sireletsa
bana, ho aha metse e nang
le khotso le tlhompho, le
ho netefatsa hore ngoana
e mong le e mong o hola a
sireletsehile, a sirelelitsoe
ebile a fuoa monyetla oa
bokamoso bo molemo.

Letona la Thuto le Koet-
liso, Prof. Ntoi Rapapa, le
khothalelitse litsi tsa tlho-
komelo le ntlafatso ea bana
ba banyenyane (ECCD)
hammoho le litsi tsa bana

ho matlafatsa mehato ea
ho sireletsa bana, kamor’a
ketsahalo e tSosang ea ho
nyamela ha ngoana ea lile-
mo li 'ne, sekolong sa bana
ba banyenyane.

Rapapa o ipilelitse ho liko-
lo le litsi tsa tlhokomelo ea
bana hore li netefatse hore
batsoali ba ngolisa mabitso
a batho ba nang le tumello
ea ho lata bana ba bona. O
boletse bohlokoa ba hore
litsi li tsebe hantle hore na
ngoana e mong le e mong o
latoa ke mang le hore na o
nkuoa ka nako mang.

Rapapa o re likolo li lokela
ho ba hlokolosi haholo ha li
lokolla bana, a hlalosa hore
ho ba le melao le mekhoa e
thata ea ho lata bana ho ka
thusa ho thibela ho nyamela
ha bona. O boetse a re litsi
tsa ECCD le tsa tlhokomelo
ea bana li lokela ho fana ka
tikoloho e sireletsehileng,
moo bana ba ka ithutang,
ba holang le ho ntlafala. A
re melaoana e teng e se e
ntse e tataisa litsi tsena ma-
bapi le tSireletso ea bana,
ho kenyeletsa le ho ngolisa
batho ba lumeletsoeng ho
tla lata bana.

Letona le boetse le toto-
balitse hore likhohlano pa-
keng tsa batsoali, baahisani
kapa batho ba bang, ha lia
lokela ho ama bana ka tsela
efe kapa efe, kaha tSireletso
le boiketlo ba bona ke boi-
karabelo ba bohle.

Moteane o laea mokonteraka

Nthabeleng Seitlheko

etona la Meseb-

etsi ea Sechaba

le Lipalangoang,

Mohlomphehi Mat-
jato Moteane, le khothaleli-
tse mokonteraka ea kheth-
etsoeng ho etsa mesebetsi
ea litsela seterekeng sa Maf-
eteng, ho netefatsa hore lit-
sela ho ahoa tsa boleng, li
tSoarella nako e telele hape
sechaba sa moo se fuoa
monyetla oa ho nka karolo
morerong ona.

H'a bua moketeng oa ho
hlahisa mokonteraka ho
sechaba ea tla etsa moseb-
etsi oa litsela, ka la 2 Pu-
lungoana monongoaha,
Letona Moteane o itse lit-
sela tse ling li tla hloka ho
lokisoa bocha, kaha i ne li
sa hahuoa ka nepo nakong
e fetileng.

O tiisitse hore sepheo se
seholo ke ho aha litsela tse
tla tSoarella nako e telele,
ho qoba hore li lule li hloka
ho lokisoa khafetsa.

Letona le khothalelitse
mokonteraka ho hlokomela
boiketlo ba basebetsi le ho
netefatsa hore lisebelisoa

le mechini e tla sebelisoa
morerong ona li fumaneha
kahare ho naha.

O elelitse mokonteraka ho
buisana le ‘Musi oa Seter-
eke (DA), ha ho hlokahala
thepa, mechini kapa likoloi
tse hirisoang, e le hore Ba-
sotho ba nang le lisebeli-
soa tseo ba fuoe monyetla
oa ho fana ka litSebeletso
morerong ona.

Moteane o boetse a supa
hore libakeng tse ling moo
merero e tSoanang e ntseng
e tsoela pele, mesebetsi ea
ho ghomisa mafika e ntse
e etsoa ke Basotho. O itse
mokhoa o tSoanang o lokela
ho sebelisoa le Mafeteng, e
le ho netefatsa hore baahi
ba moo le bona ba una mol-
€mo morerong ona.

Letona le hlalositse hore
morero ona ke karolo ea
matsapa a 'muso a ho ntla-
fatsa marang-rang a litsela
naheng ka bophara, e le
ho nolofalletsa sechaba ho
etsa khoebo le mesebetsi e
meng ea moruo.

O boetse a re morero ona
o tla hlahisa menyetla ea
mesebetsi, haholo-holo ea
nakoana, nakong eo tlhoke-
ho ea mesebetsi e ntseng e

tangard

le gholotso e kholo naheng
Letona Moteane o boetse
a re o buisane le mokonter-
aka ka monyetla oa ho fa
baahi ba libaka tse haufi le
morero monyetla oa ho fu-
mana thepa ea lehlohlojane
e tsoang likoaring, e le ho

ba thusa ho ntlafatsa Iltsela

tsa metsaneng.

O tiiselitse sechaba hore
litsela tsa lehlohlojane ha lia
lebaloa, a re le tsona li ntse
li le karolo ea merero ea
'muso ea ntlafatso ea ma-
rang-rang a litsela.

MOELETSI O TSEHETSA BACHA

TSeliso Thakholi

hato Bofihla ke

mothehi oa khoe-

bo ea litSepe e

ntseng e hola e
bitsoa Bofihla Steel Works
ea lilemo li 21 oa Ha Ma-
tala Maseru. O thusa ba-
tho ka ho etsa 'libuglara'
tsa lifenstere le mamati,
molemong oa ho sireletsa
mahae a bona le likhoebo
ka makhethe, ka mefuta e
fapakaneng ea litSepe.Taba
ena ea khoebo ea litSepe ho
eena ha se taba ea moseb-
etsi feela, empa mocha
enoa ea nang le toro ea ho
aha Lesotho le ho sireletsa
bophelo le thepa ea sech-
aba, boitlamo ba hae ke ho
fa bacha tSepo ea hore ba
ka iphelisa ka ho itSoarela
ka matsoho ho latela litsebo
tseo ba nang le tsona.

QALEHO

Khoebo ena ke e qalile
ka 2023 ha ke geta ho ngo-
la Grade 12, e le ha se ke
se hlokometse ka bothata
ba tlhokahalo ea mesebet-
si kahare ho rona re le ba-
cha. 'Na ha ke qala khoebo
ena ea ka, ke bone boholo
ba bacha le metsoalle ea
ka, ba kena ofisi le ofisi tsa
'muso le likhoebong tse ike-
metseng ba batla mesebet-
si, e leng taba eo e saleng
ke sa e rata, kaha ke bat-
la ho iphelisa le ho holisa
moruo oa naha ea haeso
ea Lesotho ka ho itSoare-
la ka matsoho. Ke ile ka
ea ithutela mosebetsi oa
litSepe ho e mong oa met-
soalle ea ntate oa selemo
kaofela. Monongoaha ke
boetse ke ntse ke matlatsa
litsebo tsa ka le Sekolo sa
Mesebetsi ea Motsoho le
Mahlale sa Fokothi.

Ha ke tla khahloa ke
mosebetsi oa ho etsa 'li-
baglara' ke hobane ke ne ke
bona likhoebo le malapeng
a mangata ho utsuoa ha-
bobebe, le moo e bang 'li-
baglara' liteng e ne e se tsa
boleng, li mpe ebile mas-
holu a li khaola habonolo.
Ka ithuta mofuta oa tSepe
00 bao sebelisang hore o
bobebe, 'me ka chelete e
nyenyane eo ke neng e ena
le eona ka reka mochini o
cheseletsang le litSepe tsa
boleng. Ka qala mosebet-
si ka ona 'me ka khoeli ea
boraro ka hira bacha ba ba-
beli ba nang le litsebo tsa
mosebetsi bao ke ntseng ke
sebetsa le bona le kajeno.

BOTLE LE
TSIRELETSO
KE NTHO E LE 'NGOE
Ho tloha ka nako eo ho
fihlela hona joale Bofihla

Steel Works e hola ka potla-
ko, kaha re se re fumaneha
le Maputsoe le Maseru. Re
etsa 'libaglara' tsa mamati le
lifenstere tse ntle tse nang
le mefuta ea meraro e fapa-
kaneng ea mekhabiso. Leha
re etsa mefuta ena e meraro

ea mekhabiso ea lipalesa,
bareki ba rona ba ntse ba
ena le menyetla ea ho tlisa
mefuta eo ba ka ratang hore
re ba etsetse eona. Ha re
qobelle bareki ba rona ho
etsa feela mefuta ea rona,
empa bana le khetho ea
bona. Sepheo se seholo
sa rona ke hore likhoebo le
mahae a rona a tSireletsehe
le ho shebahala hantle ka
litSepe tse makhethe tse
nang le mekhabiso e metle.

KHOTHALETSO EA
HO KENA

KHOEBO EA LITSEPE

Ka nako e telele ha ke
ntse ke kena sekolo ke ile
ka bona tlhoko e kholo ea
khoebo ea litSepe tsa bo-
leng e seng tsena tse khao-
hang habobele. Ka boela
ka hlokomela hore batho ba
bangata ba hloka ho tSire-
letsa matlo le likhoebo tsa
bona, empa ha ba fumane
khoebo e ka etsang moseb-
etsi oa boleng. Joale re teng
ka ho tla ba etsetsa moseb-
etsi oa boleng oa ho sirele-
tse thepa eohle ea bona ka
litSepe.

PHAPANG EA
BOFIHLA STEEL
WORKS LE BA BANG
Phapang e kholo ea

rona le bahoebi ba bang
ba litSepe ke hore re etsa
lintho tsa boleng le boqgapi
bo ikhethang. Ha re etse
feela ho sireletsa matho
re boetse re etsa hore ntlo
kapa khoebo ea motho e be
ntle. LitSepe tsa rona ke tsa

boleng lia tSoarella, e bile re
etsa seo moreki a batlang
hore re se etse.

LIKATLEHO
LE LIQHOLOTSO
Ho tloha re qalile ke se ke
ntse 'libaglara' malapeng le

likhoebong tse ka bang 229
le ho etsa mesebetsi e men-
gata ea litSepe. Ha joale
ke atlehile ho hira bacha
ba bararo 'me re ba eket-
sa feela ha mosebetsi o le
mongata. Katleho e kholo
ea rona ke ha moreki a re

mosebetsi oa rona o motle
ho hloekile. Tabe e 'ngoe ke
hore re se re atleha ho iph-
elisa le ho thusa batsoali ba
rona. Ligholotso tse kholo

ke ho phahama ha thepa eo
re e sebelisang le ho liaha
ha bareki ba bang ho re lefa
ka nako.

TORO EA KA
Ke lakatsa ho bona khoe-
bo ena e holile ho feta

mona, e bile e hlahiselitse
bacha ba bangata mesebet-
si e fapakaneng. Ke rata ho
ba le kampani e kholo e ka
tsebang ho etsa mefuta eo-
hle ea lihlahisoa tsa litSepe.
E kholo ka ho fetisisa ke ho
bona litSepe li etsoa kahar’a

HO BACHA

Bacha ba heso qalang ka
seo le nang le sona. Ithuteng
mosebetsi oa matsoho ho
feta oa hlooho, kapa ho ea
kena ka liofising kaha e se
e fokola haholo. Naha ea
habo rona e hloka bacha

ba tsebang ho itSoarela ka
matsoho ho feta ba tla lula
ka liofising. Qala ka chelete
eo u nang le eona moo o
leng teng. Ke ea tseba ha
ho bonolo ho mocha ho ba
mohoebi, empa Lesotho
le hloka bacha ba tsebang

a - e~~~

ho naha ho qoba litSenye-
helo tsa ho li lata kantle ho
naha.

LIKELETSO

ho itSoarela ka matsoho e
seng ho lla ka hore ha hona
mesebetsi, empa ba ena le
litsebo tseo ba ka tsebang
ho iphelisa ka tsona.

Nthabeleng Seitlheko

okhatlo oa Nt-
lafatso ea Bo-

hahlaoli Leso-
tho (LTDC) o
atolosa lenaneo la oona
la Qualstar, le reretsoeng

ho netefatsa boleng ba
litSebeletso tsa bohahlaoli,
hore le akaretse le batatai-
si ba bahahlauli, likampani
tse tsamaisang bahahlaoli
hammoho le batataisi ba
maeto a ho hloa lithaba.
Katoloso ena e phatlalal-
itsoe Maseru ka la 2 Pu-
lungoana monongoaha, e
le karolo ea boiteko ba ho
atolosa maemo a boleng ho
tloha litsing tsa marobalo
ho ea ho bafani ba bang ba
litSebeletso tsa bohahlaoli.
Qualstar ke lenaneo le
thehiloeng ke LTDC ka
sepheo sa ho khothaletsa
maemo a phahameng a
boleng koporasing ea bo-
hahlauli, e le ho netefatsa
hore baeti ba fumana litSe-
beletso tse tSepahalang le
tse khotsofatsang.
Molula-Setulo oa Lekhotla
la Bohahlaoli Lesotho, Adv.
Makhetha MotSoari, o itse

lenaneo lena le tla thusa ho
theha maemo a hlakileng
a boleng litSebeletsong tsa
bohahlaoli, le ho eketsa tSe-
po ea baeti ba khethang Le-

sotho e le sebaka seo ba ka
se etelang.

MotSoari o hlalositse hore
sepheo ke hore boleng
ba bohahlaoli bo se ke ba
lekanyetsoa feela ka mae-
mo a libaka tsa marobalo,
empa bo kenyeletse le ba-
tho ba sebetsanang ka kot-
loloho le bahahlaoli.

O itse bahahlaoli ba she-
bisisa hore na chelete ea
bona e ba fa boleng bo
bokae, litSebeletso tseo ba
lebelletseng ho li fumana le
hore na ba fumana leseli le
lekaneng ha ba etsa geto
ea hore na ba etele sebaka
sefe. “Qualstar e tla thusa
ho beha maemo a hlakileng
a boleng e le hore bahah-
laoli ba be le tSepo ha ba
khetha ho etela naha ea
rona,” ho boletse MotSoari.

O boetse a re boleng ba
litSebeletso tsa bohahlauli
ha bo felle feela ka meaho
e metle le litSebeletso tse
khahlehang, empa bo
kenyeletsa bohloeki, pui-
sano € ntle le tsela e khot-
sofatsang ea ho amohela
bareki. O bontSitse hore tSe-
beletso e mpe khoebong e
le 'ngoe ea bohahlaoli e ka
ama tsela eo baeti ba tali-
mang Lesotho ka kakaret-
so. Ka hona, o khothaleli-
tse likhoebo tsa bohahlaoli
ho nka lenaneo lena e le
monyetla oa ho tseba moo li
fokolang teng le ho ntlafatsa

litSebeletso tsa tsona, es-
eng feela e le mokhoa oa ho
fihlela maemo a behiloeng.

Are katleho ea Qualstar e
tla itSetleha ka hore na lik-
hoebo li utloisisa le ho ken-
ya t8ebetsong lenaneo lena
joang. O ekelitse ka hore
litSebeletso tse ntlafetseng
li ka thusa ho aha tSepo ea
bareki, ho boloka bahahlauli
ba seng ba ntse ba etela Le-
sotho le ho hohela ba bang
ba bacha.

Ho sa le joalo, moemeli oa
Lefapha la NtSetsopele ea
Lihlahisoa le Matsete LTDC,
Makoroloso Lekhesa, o
hlalositse hore lenaneo lena
la netefatso ea boleng le
ile la qalisoa ka selemo sa
2014, qalong le shebane
le ho beha maemo a lina-
leli litsing tsa marobalo. A
re lenaneo le ’nile la tsoela
pele ho ntlafala ho theosa le
llemo, 'me joale mokhatlo
o atolosa tSebetso ea lona
hore e fihle ho ba bang ba
sebetsang lekaleng la bo-
hahlaoli.

Ho latela Lekhesa, ka-
toloso ea selemo sa 2026
e kenyeletsa batataisi ba
bahahlaoli, likampani tse
tsamaisang bahahlauli le
batataisi ba maeto a ho hloa
lithaba, moo LTDC e ntseng
e sebetsa ka mokhoa oa ho
lekola le ho beha maemo a
bafani bana ba litsebeletso.

O itse mohato ona o

Bosebeletsi bo botle

bohlokoa, kaha batho ba
etela Lesotho ka mabaka a
fapakaneng, a kang boikha-
thollo le maeto a boithabi-
so, mosebetsi le ho tla me-
keteng. Ka hona, boleng ba
litSebeletso mafapheng ohle
a bohahlauli bo bohlokoa.
Lekhesa o boetse a re
LTDC e rerile ho phatlalatsa
memo ea likopo bakeng sa
ho hira barupeli ba 20, ba tla
thusa ho kenya tSebetsong
lenaneo lena.

Morero oa ho kenya tSeb-
etsong lenaneo o kenyellet-
sa nako ea libeke tse tharo
ea ho amohela likopo, ho
latela khetho ea bakopi, nt-
lafatso ea lenaneo, koetliso
ea barupeli hammoho le
koetliso ea tSebetso e et-
soang tlas’a tthhokomelo.

TSebetso ena e lebelet-
soe ho hlomella barupeli
ka tsebo e tla ba thusa ho
koetlisa bafani ba bang ba
litSebeletso tsa bohahlaali,
hore ba utloisise le ho fihlela
maemo a hlokoang.

Ha bua, ofisiri ea Ngoliso
le Kananelo ea Lithuto tsa
TVET Lekaleng la Thuto le
Koetliso, Steve Thabo, o
itse kananelo ea mangolo
le koetliso e nepahetseng i
tla ba bohlokoa ho netefatsa
hore lenaneo lena le hlahi-
sa litSebeletso tsa boleng.
O hlalositse hore LTDC e
sebetsa 'moho le Lekala la
Thuto le Koetliso ho tSehet-

sa ntSetsopele ea litsebo
le maemo a koetliso bak-
eng sa batho ba sebetsang
lekaleng la bohahlaoli.

Thabo o itse moralo oa
koetliso o tla nyalangoa le
meralo ea Mokhatlo oa Nt-
lafatso ea Linaha tsa Afri-
ka e ka Boroa (SADC), oa
kontinenteng ea Afrika le oa
machaba, e le hore mango-
lo a thuto a tle a amoheloe
maemong a naha, a leba-
tooa le a machaba.

O itse tSebetso ena e
tla kenyelletsa ho theha
lenaneo ka tSebelisano le
bankakarolo ba amehang,
ho khetholla barupeli ba
tSoanelehang le ba nang le
kananelo, hammoho le ho
netefatsa hore ho na le liba-
ka tse loketseng tsa koetliso
le lisebelisoa tsa ho ithuta.

Thabo o ekelitse ka hore
lenaneo lena le ke ke la fel-
la feela ka koetliso, kaha
ho tla hlokahala ho lula ho
etsoa tlhokomelo, tlhahlobo
le ho ntlafatsa tsebo ea lit-
sebi ho netefatsa hore ba-
fani ba litSebeletso ba tsoe-
la pele ho boloka maemo a
hlokoang. A re mokhatlo o
tla boela o netefatse hore
koetliso le kananelo ea
mangolo li entsoe ka nepo.

Ho lebeletsoe hore moha-
to ona o tla thusa bafani ba
litSebeletso tsa bohahlaoli
ho ntlafatsa tsebo le tsela
eo ba fanang ka litSebeletso
ka eona, ha ka lehlakoreng
le leng o matlafatsa tSepo
koporasing ea bohahlauli
Lesotho.

Leano le lecha le’a thakholoa

Nthabeleng Seitlheko

otlotlehi Mo-

fumahali

'Masenate Mo-

hato Seeiso, eo
e leng mohlabani oa litokelo
le tSireletso ea bana, o thak-
hotse ka molao leano le le-
cha la World Vision Interna-
tional Lesotho la lilemo tse
hlano, ho tloha ka 2026 ho
isa ho 2030.

Leano lena le bitsoang ho
fetola bophelo le ho matla-
fatsa sechaba ka mananeo
a sa jeng chelete e ngata
empa a hlahisang litholoana
tse kholo.

Ha a thakhola leano lena
ka la 30 Mphalane monon-
goaha, Motlotlehi 'Masenate
o thoholelitse World Vision
ka seabo sa eona sa nako
e telele ntlafatsong ea naha,
haholo-holo ka ho tSehetsa
bana le malapa a tlokotsing.

O boletse hore leha ho
bile le khatelo-pele ka tSe-
belisano-'moho le boikar-
abello bo kopanetsoeng,
bana ba bangata ba ntse ba
tobane le mathata a moruo
le a bophelo, a kenyelet-
sang tlhekefetso, khaello ea

phepo e nepahetseng, ho
holofala ha kholo ka lebaka
la khaello ea phepo le ho
khesoa ha bana, haholo-ho-
lo ba phelang le bokooa.

O tsoetsepele hore leano
lena le shebane le lintlha
tse peli tsa bohlokoa, e leng
ho felisa tihekefetso khahla-
nong le bana le ho ntlafatsa
bophelo bo botle le phepo
ea bona.

O boetse a re World Vi-
sion e ikemiselitse ho ntla-
fatsa bophelo ba bana ba
tlokotsing le malapa a ba
ka bang 650,000 ka sele-
mo sa 2030. O ipilelitse ho
bohle ba amehang hore ba
nke leano lena e le la bona,
ba sebetse ka boitelo le
ho netefatsa hore ho ba le
liphetho tse bonahalang.

O khothalelitse mafapha
a ‘'muso ho matlafatsa maa-
no, litSebeletso le matsete
a shebaneng le bana, ha a
ntse a ipiletsa ho paramente
ho etella pele ho etsoa ha
melao, ho beha leihlo tSeb-
etsong ea eona le ho fana
ka lichelete tse tla ntSetsa
pele litokelo le boiketlo ba
bana.

O boetse a kopa balekane
ba ntlafatso le mekhatlo e
fakaneng ka lichelete hore
ba tsoele pele ho tSehet-
sa mananeo a thehiloeng

—

ni ba ho tlisa liphetoho tsa
nako e telele.

O hatelletse bohlokoa ba
hore bana ba kenyeletsoe
ligetong tse amang bophelo
ba bona, a re ha ho letho le
lokelang ho etsetsoa bana
ntle le bana ka bo bona.

Ho sa le joalo, Letona
la Bophelo, Mohlomphehi
‘Mamokete NtSekhe, le tiis-
itse boitlamo ba Lekala la
Bophelo ba ho tsoela pele
ho sebetsa 'moho le World
Vision, leo a le thoholelit-

seng ka seabo sa lona ho
matlafatseng  litSebeletso
tsa bophelo bo botle, nt-
lafatsong ea phepo, tSire-
letsong ea bana le ho aha
sechaba se nang le bokhoni
ba ho tobana le mathata.
Letona le tiisitse bohlokoa
ba ho hokahanya balekane
ba ntlafatso le ho etsa bon-
nete ba hore mananeo a
bona a tsamaellana le litl-
hoko le merero ea naha,
e le hore lisebelisoa tse
teng li sebelisoe ka nepo
le ho hlahisa liphetho tse

tSoarellang.

O boletse hore litholoana
tsa mananeo a ntlafatso li
lokela ho bonahala metseng
le malapeng, eseng ho fella
feela lipuisanong tsa liofisi.

O boetse o totobalitse
bohlokoa ba ho isa litSe-
beletso tsa bophelo bo botle
haufi le sechaba ka tSebeli-
so ea Lihlopha tsa Tsamai-
so ea Bophelo ba Litereke,
basebetsi ba bophelo bo
botle metseng le mananeo
a pharalletseng a phano ea
litSebeletso sechabeng.

DPE e khothaletsa khotso likolong

Nthabeleng Seitlheko

okhatlo oa Nt-
lafalo,  Thuto,
Khotso le Boit-
jaro (DPE) o
kopile hore ho matlafatsoe

boetapele, lipuisano tse
nang le khotso likolong tse
phahameng e le mokhoa

oa ho rarolla likhohlano tse
iphetang le ho khothaletsa
tikoloho ea thuto e nang le
khotso. Litaba tsena li hla-
helletse nakong ea lipuisa-
no ka mohlala oa likolo tse
nang le khotso tse neng i
tSoaretsoe Maseru, ka la 3
Pulungoana monongoaha.

Mohlanka oa Mananeo oa
DPE, Melida Bohloko, o itse
mokhatlo o na le moralo oa
Peaceful School Model ka
sepheo sa ho khothaletsa
moetlo oa khotso metseng
le litsing tsa thuto.

A re mohato ona o susu-
melitsoe ke literaeke tse ip-
hetang likolong, haholo na-
kong ea ngoliso ea baithuti,
moo litletlebo tse sa rarol-
loang pakeng tsa baithuti
le batsamaisi li getellang i
baka tsitsipano.

Ho ea ka Bohloko, more-
ro ona o ikemiselitse ho
khothaletsa puisano le tSe-

belisano-'moho lipakeng
tsa baithuti le batsamaisi
ba litsi tsa thuto, e le hore
liphapang li rarolloe pele li
fetoha likhohlano tse kholo.

O itse ho tloha ka selemo
sa 2024, 'muso o etelletse
pele ho tSehetsa lithuto tse
tsamaellanang le litthoko
tsa ntlafatso ea naha, joalo-
kaha li hlalositsoe Leanong
la Ntlafatso ea Leano la

Naha. Sena se bolela hore
lichelete ha li sa tla lebisoa
lithutong tse sa hlahiseng lit-
sebo tse ka thusang baithuti
ho fumana mesebetsi.

O boetse a hlokomelisa
hore baithuti ba fumanang
likalimo tsa 'muso ba lebel-
letsoe ho li lefa ha ba getile
lithuto tsa bona. Leha ho le
joalo, ba khethang lithuto
tse se nang tlhoko 'mar-

akeng oa mesebetsi ba ka
thatafalloa ke ho fumana
mesebetsi, 'me ka lebaka
leo ba sitoe ho lefa likalimo
tseo.

O ekelitse ka hore Lefa-
pha la Lihlapiso(NMDS) le
se e tekenetse litumellano
tsa tSebelisano-'moho le lit-
si tsa thuto ho tataisa tSeb-
etsong ea lipehelo tsena, a
re litsi tseo li se li tsebisitsoe

ka boemo ba 'muso ka nako
e telele.

Ka lehlakoreng la
boetapele ba baithuti(SRC)
ho tsoa Sekolong sa Thu-
to ea Mahlale(Limkokwing)
Khothatso Makateng, o su-
pile khetho e fosahetseng
ea baetapele le khaello ea
puisano e le tse ling tsa
ligholotso tse amang litsi tsa
thuto e phahameng.

Makateng o khothalelitse
baetapele ba baithuti ho
ba le meralo e hlakileng,
ho ntlafatsa puisano le ho
matlafatsa bokhoni ba bona
ba boetapele, e le hore ba
tsebe ho sebetsana le ligho-
lotso tsa litsi ka mokhoa o
hahang.

A hlalosa hore sepheo ha
se feela ho hlahisa baithuti
ba nang le mangolo a thu-
to, empa ke ho ba hlomella
ka litsebo tse ka rekisoang
‘'marakeng oa mesebetsi, e
le hore ba tle ba tsebe ho
kenya letsoho ntlafatsong
ea moruo.

O itse ho tloha ka selemo
sa 2024, 'muso o etelletse
pele ho tSehetsa lithuto tse
tsamaellanang le litthoko
tsa ntlafatso ea naha, joalo-
kaha li hlalositsoe Leanong
la Ntlafatso ea Leano la
Naha. Sena se bolela hore
lichelete ha li sa tla lebisoa
lithutong tse sa hlahiseng lit-
sebo tse ka thusang baithuti
ho fumana mesebetsi.

One Life e etsa Ietsoho la monna

Nthabeleng Seitlheko

aahi ba libaka tse

anngoeng ke pei-

so ea lithuthuthu

ea Roof of Africa
ba fumana litSebeletso tsa
mahala tsa meno le tlhahlo-
bo ea bophelo bo botle,
ka lenaneo la matsatsi a
mahlano le reretsoeng ho
atametsa lit8ebeletso tsa
bophelo ho sechaba Berea,
ka la 4 Pulungoana monon-
goaha.

Lenaneo lena le bitsoang
One Life Smile, le tSoareloa
libakeng tse hlano kahar’a
naha, moo sechaba se
fuoang litSebeletso tsa ho
hloekisoa meno, ho hlah-
lojoa meno, ho alafshoa
ka ‘fluoride’, tlhahlobo ea
bophelo bo botle hammo-
ho le thuto ka tlhokomelo
ea bohloeki ba meno.’"Me le
galile Qalabane Mafeteng,
ka Mantaha, la tsoela pele
Matsieng Maseru ka La-
bobeli, ‘'me ka Laboraro le
tSoareloa Thakaneng Youth
Centre, Teyateyaneng. Le
tla tsoela pele MantSonyane
Bocheletsane ka Labone,
pele le phetheloa Nazareth,
Maseru, ka Labohlano.

Ngaka ea meno ea Spain
Pablo Beardo, o itse lena-
neo lena le susumelitsoe
ke lerato leo a nang le lona
bakeng sa Lesotho, leo a
reng le qalile ha a ntse a
hahlaula naha le ho nka
karolo peisong ea Roof of
Africa e le motho ea ratang
lithuthuthu. O bontSitse hore
lena ke lekhetlo la bobeli

lenaneo lena le tSoaroa, 'me
lekhetlong lena ho khethiloe
metse e mehlano e anngo-
eng ke peiso ea Roof of Af-
rica.

O itse litsebi tse ka bang
18 tsa bophelo bo botle,
ho kenyeletsoa lingaka tsa
meno tse nang le litsi tsa
tsona tsa kalafo, li ikopan-
tse le lenaneo lena ho thusa
sechaba seo ho seng bono-
lo ho fumana litSebeletso
tsa meno. O re o hlokome-
tse hore batho ba bangata
ha ba na chelete ea ho le-
fella litSebeletso tsa meno,
ka hona ho fana ka kalafo
ea mahala ke thuso ea
bohlokoa ho bona.

Leha sehlopha sena se na
le meeli ea litSebeletso tseo
se ka fanang ka tsona, ha-
holo-holo tse khethehileng
tse kang ho kenya meno a
maiketsetso a kenngoang
mohlareng, o itse ba kheth-
ile ho thusa ka lisebelisoa le
tsebo eo ba nang le eona.
O boetse a re lenaneo lena
ha le shebane feela le ka-
lafo le tlhahlobo, empa le
ruta sechaba ka bohloeki ba
meno le mekhoa ea ho thi-
bela mafu a meno. Morero
ke hore selemo le selemo
ho bonahala ntlafalo le kho-
lo mosebetsing oa bona.

E mong oa ba fumaneng
litSebeletso ‘Makatleho
Motake, o itse o ile a tla
lenaneong lena ka lebaka
la mathata a sa khaotseng a
meno. O hlalositse hore o ile
a qala ka ho hlahlojoa pele
a etsetsoa tlhahlobo e batsi
ea meno, a re litSebeletso
tsena li fumaneha habonolo
ebile li mo thusitse haholo.

Motake o boetse a bontsa
thabo ea hae ka ho bona
banna ba nka karolo lena-
neong lena, a hlokomela
hore banna ha se kamehla
ba eang lipetlele le litlelini-
king ho batla litSebeletso tsa
bophelo bo botle. Athe Ra-
motete Seliane o hlalositse
hore ba hloka litSebeletso
tse potlakileng hore ba se ke
ba nka nako e telele. Are o
khothaletsa hore litSebelet-
so tsena li etsoe khafetsa
hore ba tsebe ho phela han-
tle. Hona ke ho imolla Set-
si sa Bophelo Berea kaha
ngaka e le ‘ngoe feela.

Mokanselara Manapo

Mokoena o hlalositse hore
boteng ba lingaka tsena bo
thusitse sechaba sa habo,
haholo batho ba kojoana li
mahetleng ba sa fumaneng
litSebeletso ka nako. Are ho
kentsoe letsoho haholo ho
imolla setsi kaha sechaba
se ba sengata haholo. “Re
thabile ke tSehetso na ekare
lingaka li ka tla habeli ka
selemo” ke eena eo.

Ka lehlakoreng le leng
Setho sa Paramente sa
Lebatooa la TY, Lebona
Lephema o itse Setereke sa
Berea se ntse se tsoela pele
ho rua molemo mananeong
a mofuta ona, a tlatsetsang

litSebeletsong tsa bophe-
lo bo botle tse fanoang ke
'muso, haholo-holo moo litsi
tsa sechaba li nang le khael-
lo ea lisebelisoa. O hatelle-
tse bohlokoa ba boikarabelo
ba likhoebo sechabeng, a
supa monehelo oa Roof of
Africa ntlafatsong ea sech-
aba e le mohlala oo likhoe-
bo tse ling li ka o etsisang.
Lephema o itse likhoebo li
lokela ho elelloa boikarabe-
lo ba tsona ba ho tSehetsa
sechaba seo li sebetsang
ho sona, a eketsa ka hore
ho arolelana lisebelisoa le
litsebo ho ka thusa ho ntla-
fatsa bophelo ba batho.

Nthabeleng Seitlheko

esotho le thakhotse

morero oa Child-

Safe, o reretsoeng

ho matlafatsa litsa-
maiso tsa tSireletso ea bana,
hammoho le litSebeletso tsa
tlhokomelo le kholo ea bana
ba sa le banyenyane, ha-
holo-holo ba phelang mae-
mong a tlokotsing.

Morero ona, o tSehetso-
eng ka lichelete ke 'Muso
oa Amerika ‘'me o kenngoa
tSebetsong ke mokhatlo oa
Catholic Relief Services
(CRS), o thakhotsoe ka la 2
Pulungoana monongoaha.

Ha bua moketeng oa
thakholo, Letona la Thuto
le Koetliso, Prof. Ntoi Ra-
papa, o itse morero ona o
bohlokoa, kaha o shebane
le tlhokomelo le kholo ea
bana ba sa le banyenyane
(ECCD), e leng karolo e fu-
manang matsete a fokolang
ha e bapisoa le thuto ea
mathomo, e mahareng le e
phahameng. O lebohile Le-
fapha la Naha la Amerika,
CRS le balekane ba bang
ka ho khetha Lesotho har’a
linaha tse lefatSeng ka bo-
phara tse tla una molemo
morerong ona.

O itse Lekala la Thuto
le Koetliso le CRS li sebe-
lisane ho matlafatsa litSe-
beletso tsa tlhokomelo le
kholo ea bana, ho ntlafatsa
bophelo ba bona le ho ba

behela motheo o tilleng oa
ho ithuta bophelo bohle.

A re tSebelisano 'moho
ena e se e tSehelitse ho
etsoa ha litataiso tsa litsi
tsa tlhokomelo ea bana,
ho koetlisa le ho matlafat-
sa litsebo tsa bahlokomeli
hammoho le ho theha liba-
ka tse sireletsehileng, tse
khothalletsang kholo le tse
amohelang bana bohle ntle
le khethollo.

O hatelletse hore litsi tsa
tlhokomelo ea bana li loke-
la ho ba libaka tse sire-
letsehileng, a re le hoja tse
ling li fumane maikutlo a
khothatsang, tse ling tsona
li hloka ho lula li behiloe lei-
hlo.

Rapapa o boetse a toto-
batsa bohlokoa ba ho mat-
lafatsa tsamaiso le tSehetso
ho bahlokomeli, ho kenye-
letsa le ba se nang man-
golo a thuto a semmuso,
e le ho ntlafatsa boleng ba
tlhhokomelo eo bana ba e fu-
manang. O boetse a bua ka
bohlokoa ba hore litSebelet-
so tse amang kholo ea bana
li sebetse 'moho, ho kenye-
letsa thuto, bophelo bo bo-
tle, phepo e nepahetseng,
tSehetso ea malapa le tSire-
letso ea bana.

Ka lehlakoreng le leng,
Mookameli oa CRS Leso-
tho, Monghali Hopewell
Zheke, o itse thakholo ena
e boetse e fana ka monyetla
oa hore mesebetsi le lintho
tse tlang pele morerong li
hlahlojoe, le ho netefatsoa
hore li tsamaellana le maa-

no le meralo ea 'muso.

O itse lipuisano tsa mat-
satsi a mabeli li tla shebi-
sisa lenaneo la ChildSafe
la machaba, khopolo-ta-
ba e tataisang morero le
moralo oa tSebetso, ha li
ntse li khothaletsa tSebeli-
sano-‘moho le boikarabello
har’a bankakarolo. Zheke o
itse morero ona o tla kenn-
goa tSebetsong ka tSebeli-
sano-"moho le 'Muso oa Le-
sotho, haholo-holo Lekala la
Thuto le Koetliso.

Moemeli oa Naha ea
Amerika Lesotho, Thomas
Hines, o itse boiketlo ba
bana ke motheo oa boka-
moso ba Lesotho, kaha tse-
la eo naha e hlokomelang
bana ba eona ka eona e

otho Ie qala morero oa hiIde

ama bokamoso ba baseb-
etsi, litsi, leruo le boetapele
ba eona.

O itse ‘ChildSafe’ e bula
khaolo e ncha tSebelisa-
nong pakeng tsa Amerika le
Lesotho, e hahang holim'a
likamano tse seng li ntse li
le teng mafapheng a fapa-
kaneng, ho kenyeletsa le
bophelo bo botle.

Hines o hlalositse hore
morero ona o tla shebana le
bophelo bo botle le kholo ea
bana ba sa le banyenyane,
ho matlafatsa litsamaiso tsa
ttlhokomelo ea bana le ho
ntlafatsa bokhoni ba baseb-
etsi ba litsing tsa tthhokomelo
ea bana.

Are ‘ChildSafe’ e reretsoe
ho matlafatsa litSebeletso

27 350 562 / 57396597 (whatsApp)

bookcentre@mazenodprinting.co.ls

ChildSAFE |
tainably impraving
c;ll‘d‘ salety, development
and well-being

le litsamaiso tse tla tsoela
pele ho sebetsa le kamor'a
hore morero o phetheloe. O
khothalelitse  bankakarolo
ho buisana ka bolokolohi le
ho ntlafatsa lintho tse tlang
pele morerong, e le hore
moralo oa tSebetso o tla ge-
tella o entsoe o bontSe litl-
hoko tsa Lesotho.

ChildSafe ke morero o
kenyeletsang linaha tse
'maloa, o tSehelitsoeng ke
Lefapha la Naha la Amerika
ka lekala la Global Health
Security and Diplomacy.
Sepheo sa oona ke ho nt-
lafatsa ka mokhoa o bo-
nahalang le o tSoarellang
polokeho, kholo le boiketlo
ba bana ba tlokotsing le ma-
lapa a bona.

Gender Links e hiahlella bagolotsi

TSeliso Thakholi

okhatlo o]

khothaletsang

tekano ea

bong, tSire-
letso ea litokelo tsa basali
le bacha oa Gender Links
Lesotho, o ile oa hlomel-
la bagolotsi ba litaba le
liboholi tsa li-ea-le-moea
tse fapakaneng kahar’a
naha ka litsebo maba-
pi le ho ngola litaba tse
nepahetseng tsa ho qoba
ho jala likhohlano, empa
ebe tse ahang khotso le
tse elang hloko tekano ea
bong litabeng tsa para-
mente.

Thupelo ena e nkileng
matsatsi a mahlano holong
ea liphutheho ea TRC,
Maseru ho tloha kala 26 ho
isa la 30 Mphalane monon-
goaha, ho fanoe ka male-
bela mabapi le ho nete-
fatsa lintlha tsa bohlokoa
pele litaba li phatlalatsoa,
ho qoba litaba le lipuo tse
ka chesang hlaha, ho tlisa
thorollo e seng ho mphe-
fatsa mathata ao e bang a

teng litabeng tseo e bang
mogqolotsi oa li ngola.

Bagolotsi ba boela ba
hlahlelloa ka malebela ka
ho tlaleha ka bohlokoa ba
bong, e le ho etsa bonnete
ba hore lentsoe la basali
le banna ka bobeli a utloa-
hale ka tsela e tSoanang,
litabeng tsa paramente
le ho qoba ho sebelisa
lintSoantSo le mantsoe a
nyelisang basali. Baqolotsi
ba chorisoa ka ho etsa tSo-
antSiso ka mekhoa ea ho
botsa lipotso le ka tumello
ea ho botsa litho tse kha-
bane tsa paramente lipot-
So.

Ba bileng teng thupelong
ena ba bile ntsoele-leng
hore thupelo ena e bile
bohlokoa haholo, kaha e
ba fahlolotse haholo lintl-
heng tse ngata tsa ho ngo-
la, le ho phatlalatsa litaba
tse kenyeletsang ho bona
hore litaba tseo moqolotsi
a li ngotseng li na le mahla-
kore ohle a bohlokoa a hlo-
kahalang, tSebeliso ea puo
e nepahetseng, ho tseba
puo le mantsoe hantle.

Ba bile ba khothaletsoa
ho goba ka litsela tsohle
litaba tseo e seng li 'nete,
kapa tse ka hlohlelletsang

mefere-fere, kaha baqolot-
si ba litaba e le ba boloki
ba khotso le ho fana ka
litharollo mathateng ao
sechaba se kopanang le
ona. Kaholimo ho tsohle
ba ithutile haholo ka mok-
hoa o mocha oa ho ngola
o bitsoang 'Explainer' le
ka bohlokoa ba ho tlaleha

litaba tse fapakaneng tse a
mang basali le bacha.

H'a koala ka molao thu-
pelo ena Mohokanyi oa
Manane oa Mokhatlo oa
Gender Links Lesotho, Mo-
fumahali Mpho Mankimane
o lebohile bohle ba bileng
teng thupelong ena, kaha
e le bohlokoa molemong

-~

oa ho chorisa mosebetsi
oa bophatlalatsi. A re ka
litsebo tseo ba li fumaneng
ba se ke be ba phomola,
empa ba eo li kenya t8eb-
etsong molemong o ho
tlisa liphetoho le ho etsa
tlatsetso moleng oa kholo
le ntlafalo ea basali le ba-
cha le naha ka kakaretso.

TSeliso Thakholi

okhatlo oa
Bacha ba
Makatholike(L-
CYM) oa Pius
XII' Chapel, o hlophisitse
litSebeletso tse khethe-
hileng tsa thapelo bakeng

sa bacha bohle ba Dean-
ary ea 'Ma-Jesu, tse tlil'o
tSoareloa Pius Xll Chap-
el ka Sekolong se Seholo
sa Sechaba(NUL), Roma,
mantsiboea ka Labone la
la 5 Pulungoana monon-
goaha, moo baprista ba tla
boela ba fana ka lithuto tse
fapakaneng ho matlafatsa
bacha.

H'a hlalosa sepheo sa
litSebeletso tsena tsa thape-
lo, Mookameli oa LCYM oa
PiusXIl Chapel, Mofuma-
hatsana TSepiso Silvia Sello
0 boletse hore ba memme
bacha bohle ba Deanary
ea Roma le ba tsoang lipa-
rishing le limmishoneng tse
ling ho tla rapela 'moho, ho
tsosolosa borapeli, kaha ba
elelletsoe hore borapeli ka-
hare ho bacha bo bonahala
bo fokotsehile haholo lile-
mong tsa morao tjena.

"Re memme le bacha ba
likereke tse ling bao e seng
Makatholike bao re seng
re ntse re ena le setsoalle
le bona, bao ka mehla re
sebetsang ka mofuthu me-
ketjaneng e fapakaneng le
bona, ho tla ikokobetsa ho
Morena Molimo ka thape-
lo." Arialo a bile a eketse ka
hore bona e le Ma-LCYM ba
hlokometse hore borapeli bo
theohile haholo, 'me sena
se amme bolumeli kahare
ho bacha. "Re ba memme
tjena hore re ke re tli'o pha-
hamisa matsoho, re lelale-
tse mahlo a rona leholimo

a tsosolosa b

orapeli

ho kopa Moea o Halalelang
hore o fele o kene kahare
ho lipelo tsa mocha e mong
le e mong ea tla ba teng le
ea sieo tSebeletsong ena,
hore seo re se hlokang se
fele se rene kahar’a rona."
A re borapeli ke ntho e
ntle haholo e khahlanong le
bobe, 'me e thabeloa ke ba-

cha bohle kaha ke mohloli
oa thabo, oa tsoelo-pele, oa
boiketlo le oa khotso. Kaho-
limo ho tsohle ke motheo oa
bophelo boo Morena Moli-
mo a bo batlang sebakeng
sa batho, e leng oa tSebe-
lisano le phelisano ea ba-

tho le lebofe le kopanyang
lichaba tsohle.

A re ka thoko ho tSebelet-
so ea thapelo ho tla ba le
lithuto tsa bohlokoa tse
amang bacha ka kotloloho
tseo ba batlang ho li fuoa ke
baprista ba bona, ba ipapisi-
tse le ligholotso tseo bacha

'moho. A phethela ka ho ip-

ba kopanang le tsona, tseo
har’a tse ling ba batlang ho
tseba ntlha-kemo ea Kere-
ke mabapi le batho ba bo-
leng bo le bong le Kereke
le meetlo. Athe Fr. Emman-
uel Lebese Mokhofu OMI
o tla etella pele tSebeletso
ea peho ea Sakramente
e Halalelang ea Eukariste
pontSeng.

Ho feta mona litSebeletso

N
tse ling tse tlang ho ba teng
ke e bulang ea Sakramente
ea Maipolelo e hlahlangoe
ke Sehlabelo se Halalelang
sa 'Missa e be e se eba
thapelo le lithuto tse fapa-
kaneng. A kopa batsoali ho
lokolla bacha ho tla rapela

iletsa ho bacha bohle ho se
fetoe ke litSebeletso tsena
tsa bohlokoa tse ba amang
ka kotloloho, 'me a tiisa
hore tSireletso e tli'o ba e
matla ho bona hore bacha
bohle ba khutlela malapeng
ba bolokehile.

huto e kholo eo re e fuoang kajeno ke e amanang le lefu la rona, leo re
tSoanetseng ho itokisetsa lona, ka ho falimeha le ho phela ka mokhoa
o lokileng kamehla, hobane ha re tsebe letsatsi le hora. Thuto ena re
e tlisetsoa ke Buka ea Bohlale, ke Moapostola Paulosi le ke Morena
oa rona Jesu Kriste ea re phetelang papiso ea baroetsana ba leshome.

Thuto ea pele e re hlalosetsa hore bohlale ke ntho e hlokahalang bophe-
long ba rona. Motho ea nang le bona ha a thatafalloe ke letho, hobane, ha a
hlaheloa ka mathata a bophelo, bohlale ba hae bo mo thusa ho inta tsietsing
e joalo kapa ho e goba. Motho ea bohlale o atleha mesebetsing ea hae, eka
o lehlohonolo kamehla, hobane ka bohlale ba hae o iphumanela ntho tsohle
tseo a li hlokang.

Batho ba bohlale joalo, ba tsebang ho hlola mathata a bophelo, ba bangata
haholo mona lefat§eng, empa hase ba bangata ba tsebang ho hlola bothata bo
boholo ba getello bo bitsoag lefu. Ke hobane bohlale ba bona ke bo fokolang,
ke ba botho, athe ea tsebang ho qoba tsietsi ea lefu ke ea nang le bohlale ba
‘nete, bo tsoang ho Morena Molimo. Motho ea nang le bohlale bona o tseba
moo a tsoang teng le moo a eang teng. Lefu le ferekanyang batho bohle ba
se nang tSepo, le ke ke la mo ferekanya eena, hobane le tla mo fumana a
itokisitse.

Motho ea bohlale o tseba hore na lefu ke’ng le hore na le mo isa kae. O
tseba le seo a lokelang ho se etsa hore lefu lena, le talimehang e le ketsahalo
e bohlokoa ka ho fetisisa bophelong ba rona, e be ho eena ketsahalo e Iehlo-
honolo.

Moapostola Paulosi o n’a ruta bakriste ba hae ba Thessalonika bohlale bona
ba ‘nete. O na ba bolella hore ba soabisang ‘me ba ferekanngoang ke lefu ke
batho ba se nang tSepo. Mokriste eena o tseba hore lefu ke getello ea lillo,
mahloko le likhathatso tsa bophelo. Lefu ke monyako oa leholimo, moo litakat-
so tsohle tsa hae li tla phethahala teng. Lefu ke ntho eo re sa lokeleng ho le
t8aba, ha re lumela ho Molimo, hobane Morena oa rona Jesu Kriste o ile a hlola
lefu, ‘me ka tsoho ea hae o entse hore le rona re tle re tsohe bafung.

Evangeli e re bolella hore, leha re sa lokele ho t§aba lefu, re tSoanetse ho
itokisetsa letsatsi leo, hobane ha re tsebe na le tla fihla neng; ka baka leo re
tSoanetse ho phela re itokiselitse.

Ho itokisetsa ke ho re'ng? Ha re nkeng papiso ena ea baroetsana ba
leshome re tle re utloisise. Bane ba thabetse mokete ona oa lenyalo, ba fihla
ka nako, ba apere seaparo sa mokete, ba itokiselitse lipina tsa teng, ba nkile
mabone a bona. Hantle-ntle ba ne ba hlile ba itokiselitse, feela ba bang ba ne
ba lebetse ho nka oli ea mabone. Phoso ea bona hase ho robala, ke ho hloka
oli feela maboneng a bona.

Re ka ipotsa na phosonyana ena e fokolang e otloa ka mokhoa o moholo
hakana hobane’ng? Ba sitoa ho kena moketeng oa lenyalo ka baka la oli feela.
E, ke phoso e kholo, hobane ba ne ba fuoe boikarabello ba ho khahlametsa
monyali ka mabone ‘me ka baka la bohlasoa ba bona ba ile ba sitoa ho phetha
tSoanelo ea bona. Mohlomong ba ka leka ho itSireletsa ka ho re ba ne ba nkile
mabone, ho n'o le sieo oli feela. Ho joalo, empa mabone a se nang oli ha a
na thuso. Ba ka leka hape ho itlhokisa molato ka ho re ke ‘nete re fihla morao,
empa re se re le teng, re ile ra liehisoa ke barekisi ba oli. Ke eona phoso e
kholo ea bona, ba liehile.

Re se re utloile hore mohau oa Morena Molimo ke o se nang moeli, ha a
rate lefu la moetsalibe, o rata hore a sokolohe ‘me a phele. Morena Molimo o fa
moetsalibe sebaka ho sokoloha le ho lokisa litaba tsa hae ka ho kopa tSoarelo
le ho baka. Empa ha nako e fihlile, joale e fehlile.

Thuto ea kajeno ke hore re ikitlaetse ho etsa thato ea Molimo kamehla. Re
amohele ka lerato tsohle tse tsoang letsohong la hae. Re tsebe hore Kriste a
ka re lata neng kapa neng, ‘me re lule re itokiselitse.

Baroetsana ba bahlano ba ne ba hopola hore ba bang ba tla baghatsetsa.
Ba ne ba rata ho etsa joalo empa ba ne ba sitoa. Le eona taba ena ke thuto
e kholo. Rona bakriste re etsa ‘mele o le mong le Kriste, rea thusana, rea
tlatsana, setho se seng le se seng sa ‘mele se thusa tse ling, ka thapelo, ka
likeletso, litthokomeliso, likhalemelo kapa likhothaletso. Empa ho na le lintho
tse ling tseo ba bang ba sitoang ho re thusa ka tsona. Motho e mong le e mong
o na le boikarabello ba hae, bolokolohi ba hae, moea oa hae, bophelo ba Mo-
limo ka ho eena. Tsena tsohle ke tsa motho ka mong, ke tsa hae ka mokhoa o
khethehileng. Re sitoa ho arabella e mong, re tSoanetse ho ikarabella. Re sitoa
ho khethela e mong, empa e mong le e mong a ikhethele seo a se batlang. Re
sitoa ho alimana ka moea oa rona kapa grasia ea Morena Molimo.

Ha ho le joalo, a re utloisiseng hore re tSoanetse ho falimeha le ho phela re
itokiselitse, hobane ha re tsebe letsatsi leha e le hora. Ha re falimeha joalo, lefu
ha le na ho re tsometsa; re tla le amohela ka thabo hobane rea le tseba ‘me re
tseba moo le re isang teng; moketeng o sa feleng oa leholimo.

Bahalaleli har’a Beke

TSeliso Thakholi

akong ena eo Liki
e Kholo ea Vo-
dacom e khefu-
litseng ha nakoa-
na bakeng sa phomolo ea
FIFA, lihlopha tse 'ne tsa Liki
e Kholo e leng Lijabatho, Li-
fofane, Matlama le Bantu li
tSoere ka matla a maholo
ho itokisetsa litlholisano tsa
selemo le selemo tsa Mo-
hope oa Maluti Mountain
Cement Charity(MMCC) o
tli'o bapalloa lebaleng la
Setsoto, Maseru, ka la 21
Pulungoana monongoaha.
Lihlopha tsena tse 'ne tse
kenetseng littholisano ke tse
ileng tsa hlaha maemong a
holimo lokong ngahola, ha
selemo sa lipapali se fihla
pheletsong. Litlholisano tsa
monongoaha li fapane ha-
holo le tsa ngoahola, kaha
bompoli ba neng ba lokela
ho sireletsa sekola e leng
Lioli e neng e hape mohope
ona ka makhetlo a mabeli
ka tatellano, ha bana ho ba
teng lipapaling tsena kam-

or’a hore ba hlolehe ho ba
kahar’a lihlopha tse 'ne tse
kaholimo lokong.

LDF le eona e hlolehile ho
ba kahar’a tse 'ne tse kaholi-
mo ngoahola, kaha e pheth-
etse selemo se fetileng sa
lipapali e le maemong a bo-
robong. Bosieo ba lihlopha

L W vodacom

tsena tse peli bo ile ba bula
tsela bakeng sa lihlopha tse
ncha e leng Lijabatho eo e
leng bona bompoli ba Liki e
Kholo le Lifofane e ileng ea
hlaha maemong a bobeli.
Lihlopha tsena ka bobeli ke
lekhetlo la pele li bapala litl-
holisano tsa MMCC.

Moeletsi oa Basotho |11

Lihlopha li itthophela MMCC

Ho ea ka barati le batSe-
hetsi ba sehlopha sa Matla-
ma e seng ena le nalane e
telele ea litlholisano tsena,
sehlopha sa bona se mae-
mong a matle ho feta tse
ling tse tlang ho ba le sea-
bo tlholisanong ea MMCC
tsa monongoaha. "Bo teng

ba Matlama kahare ho litl-
holisano tsena bo tlil'o ut-
loahala, kaha e se ena le
nako e telele e libapala,
'me monongoaha e khutlile
ka matla a maholo ho tla
ikhapela tlholo." Ba rialo.

Ho sa le joalo, batSehet-
si ba sehlopha sa Bantu eo
le eona e seng e le e meja
littholisano, ba re sehlopha
sa bona se maemong a
matle haholo ho tla tobana
le Matlama litlholisanong
tsa MMCC, moo ha ba hlola
ba tla kopana ho makhao-
la-khang le e tla hlola lipa-
keng tsa Lifofane le Lija-
batho. "Bantu ho latela ka
moo e seng e bapetse mo-
hope ona ha ngata kateng,
e se e tseba hore na e tla
pota ka kae hore e tle e ge-
telle e hapile mohope ona.
Ha rena ho bua haholo
hona joale e se re ra phetle-
la mohatla nku masholu."
Ke bona bao.

Lihlopha tse bapalang litl-
holisano tsa MMCC ke tse
'ne tse ileng tsa phethela
lipapali tsa tsona ngoahola
li le kaholimo lokong e leng
Lijabatho, Bantu, Matlama
le Lifofane, ka tatellano ea
tsona.

Happy M‘orsﬂ 'Aexhzlloka téehetso

TSeliso Thakholi

ehlopha se sa

tsoa thehoa sa

papali ea Se-

nuka sa Hap-

py Movers ea
Lithabaneng, se tsetselala
tSehetso ho tsoa ho bo-rak-
hoebo le batho ba boithatelo
bo botle, bakeng sa boitok-
isetso ba ho tla qala ho ba-
pala Liking ea Mokhahlelo
oa Bobeli ea Senuka ea Mo-
tse-Moholo Maseru, kaha
sehlopha sa bona se le ma-
la-a-laotsoe hore se ka qala
ho bapala lihlopheng tsa liki
empa bothata e le khaello
ea lichelete.

Happy Movers ke sona se-
hlopha sa pele sa papali ea
Senuka seo boholo ba sona
se bopiloeng ka bahlankana
le baroetsana ba ntseng ba
le bacha haholo lilemong.
Sehlopha sena se ntse se
le letSolong la ho batla tSe-
hetso ka thata, hoo se ileng
sa ea ipiletsa likampaning
le likhoebong tse 'maloa
tsa tikoloho ea Lithabaneng
ho thusetsa, leha e le hore
boholo ke litSepiso tse e-s’o
phethoe.

Taba ena e hlaha kamor'a
hore Raliphatlalatso e mo-
cha oa sehlopha puisanong
le Koranta ena Rethabile

Lenong, a hlalose hore ba
filoe tSehetso ea likhoeli tse
tharo ho lokisa sehlopha sa
bona, 'me nako eo e tla fela
ka Pherekhong isao e leng
nako eo ba batlang ho ngol-
isa sehlopha sa bona Liking
ea Maseru. "Bonyane re
lekile ho aha sehlopha seo
boholo ba sona se bopilo-
eng ka bacha, 'me morero

ke ho leka ho kenya moea
oa lerato la papali kahare ho
bacha le ho ba hlokomelisa
bohlokoa ba papali ea Se-
nuka." Arialo

A re ho latela boithuto ba
bona ba tla ba le mathata a
maholo ha ba ka tatela ho
ngolisa sehlopha, empa ba
e-s’'o fumane tSehetso ho
ba ba tla sokola mokhoa oa

ho tsamaea ho ea lipapal-
ing, chelete ea ngoliso le ho
kenela littholisano tsa papali
ena. Atiisa hore ba ka atleha
ho holisa sehlopha ha feela
ba ka fumana tSehetso.

A qetella ka hore har’a
bahoebi bao ba seng ba ko-
pane le bona, ke a le mong
feela ea ntseng tSepiso ea
ho tla ba tSehetsa ha nakoa-

na, ka ho tla ba rekela lita-
fole tsa ho bapala Senuka, e
be ba khutlisetsa molemo ho
eena ka ho bapala lipapali
tsohle tsa bona khoebong
ea hae. "Eona tSepiso ena e
se e le nako a e-so’ phethoe,
empa re tlil'o boela re tSoara
lipuisano le eena ka Labo-
beli ho utloa hore na o se a
le hakae." Ke eena eo.

LeFA e khutla e le matsoho

TSeliso Thakholi

ehlopha sa Seko-
lo sa Koetliso ea
Bolo ea Maoto sa
LeFA, se neng se
emetse Naha ea Lesotho li-
papaling tsa pele tsa mofuta
oa tsona tsa Mohope oa Le-
fatSe oa FIFA-15, o neng o
tSoaretsoe Baku Naheng ea
Azerbaijan, se amohetsoe

kahare ho naha Ntlo-Kholo
ea Bolo ea Maoto, Bam-
batha Sports Arena ka la 2
Pulungoana monongoaha,
kamor’a ho khutla se sena
letho ka lebaka la ho sitoa
ho fihlela makhaola-khang a
littholisano.

Ha litlholisano li gala LeFA
Academy e ile ea qala Ii-
papali tsa eona ka tsela e
khothatsang haholo ha e
sasara Gabon ka thupa ea

3-2, empa lipapaling tse
hlahlamang ea sithabetsa
barati le batSehetsi ba bolo
ea maoto lipelo ka ho lahle-
heloa ke lipapali tse tharo
khanong le Bulgaria ka 5-1,
Latvia ka 2-1 le Scotland ka
3-1.

LeFA Academy e ile ea
boela ea bapala lipapali tse
ling hape moo e ileng ea
shapuoa ka thupa e bohloko
ke Sierra Leone ea 1-0, 'me

ea itlhakola likhapha ka ho
hlola Tahiti thahong ea me-
koko, kamor’a ho bapala
ka ho lekana ka seahlolo
sa 3-3. La boela la ikutloisa
monate ka ho hlola Bahri-
an ka 2-1, 'me ea fetela ho
seka-makhaolakhang a li-
hlopha tse 16 tsa ho gete-
la moo e ileng ea hloloa ke
North Macedonia ka 3-2
eaba ke tSomo ka mathetho!

Ho ea ka Raliphatlalatso
oa LeFA, Monghali Mikia
Kalati o re litlholisano tsena
e bile monyetla o moholo
0o Basotho ba bangata ba
neng bao thabetse oa hore
bana ba ke ba eo matla-
fatsa papali ea bona, kaha
e ne e le lekhetlo la pele
Naha ea Lesotho e qala ho
ba lipapaling tsa Mohope oa
LafatSse oa FIFA-U15. A re
boholo ba bana ba bileng li-
papaling tsena ke ba ntseng
ba le Sekolong sa Koetliso
ea Bolo ea Maoto sa LeFA,
'me tebello ke hore ba tla
bona Lesotho le kenela litl-
holisano tsa Mohope oa Le-
fatSe lilemong tse tlang.

A re litlholisano tsena li
bile bohlokoa haholo, kaha
li tli'o thusa lihlopha tse
nyane ho bopa Likuena e
ba tlang e le betere haholo
papisong le ea lilemong tsa

ho feta. "Ka lilemo tsa bona
sena ke taba e kholo kaha
ba fumane monyetla oa ho
ka bapala Mohope oa Le-
fatSe. Taba ena ka bo eona
e ba holisa 'meleng le like-
lellong ho latela maemo a
linaha tseo ba bapetseng le
tsona, 'me sena ke kholo ho
bona." O boletse joalo.

A tiisa hore leeto lena e
bile boithuto bo boholo ho
bona, kaha ba tla ba e-na
le malebela a ho ea bapa-
la maemong a machaba, le
linaha tse kholo tse nang le
boiphihlelo papaling ea bolo
ea maoto. A thetha ka hore
seo mokhatlo oa habo o
ikotlang sefuba ka sona ke
hore leha linaheng tse ling
ho ntse ho ena le palaelo ea
hore bane ba sebelisa liba-
pali tse lilemong tse holimo,
empa ba motlotlo ka hore
taba eo e se e le pale ea
maobane, kaha libapali tseo
ba neng ba lisebelisa ke
ba lilemo tse hlokoang. Ka
hona taba ena e tlil'o thusa
Lesotho nako e telele hore
libapali tsena li fihle moo ho
batloang hore li fihle teng.

Morero o moholo oa FIFA
ke hore litlholisano li se li tla
bapaloa selemo le selemo
ho se ho bile ho kenyelelit-
soe tsa banana isao.

LUFA e

TSeliso Thakholi

ehlopha sa bolo
ea maoto ea basa-
li sa Mokhahlelo
oa Liki ea Pele
ea Region V, LUFA "Rise
as One" se khakhathile ntle
ho genehelo sa Rural Stars
Ladies ka phafa ea 8-1 pa-
paling ea boraro ea Liki e
bileng lebaleng la Ngoaton-
yane, Mazenod, ka la 1 Pu-
lungoana monongoha.

LUFA e qalile liki e se e
le ka holimo kamor’a ho
bontSa boiphihlelo bo boho-
lo papaling ea bolo ea mao-
to ea basali e sale galong
ea lipapali, ka ho ikhapela
tlholo lipapaling tsa eona
tse peli tsa pele. Haele ka
Mogebelo e ile ea bontSa
sehlopha sa Rural Stars La-
dies se lokela ho itokisa ka
matla a maholo likarolong
tsohle tsa lebala, e leng ho
tloha ka sethibathibane,
mola o kamorao, o bohar-
eng le o kapele, kahae ne e
hlile e fokola haholo.

Ka hona ho boetse ha
bonahala hore bakoetlisi
ba Rural Stars Ladies ba
tobane le mosebetsi o mo-
holo oa ho lokisa sehlopha
sena, hore se be maemong
ao se ka tsebang ho bapala
hantle liking, kaha LUFA e
ne iketsetsa borata ka sona.
Ba e neheletsana ha bobe-

khakhatha Rural Stars

be ba eo fihla mekoallong
ea Rural Stars Ladies.
Puisanong le moetapele
oa sehlopha sa Rural Stars
Ladies Keneuoe Matsinya-
ne, o itse ba qalile ba bapa-
la hantle empa ba qgetella ba
hlotsoe ka lebaka la mokha-
thala, o neng o se o iphile
matla haholo-holo metsot-
song ea ho getela ea karolo
ea pele ea papali. "Re hlabi-
loe lintlha tsena tse ngata
ka lebaka la liphoso tse
ngata tseo re neng re li etsa
ho tloha ka sethibathibane

sa rona ho ea tsoa moleng
o kapele oa bahlaba-lintl-
ha." Arialo.

A tsoelapele hore ba ne
ba imetsoe haholo ka leb-
aka la ho khathala kapele,
hoo ba bileng ba fumana
ntlha e le 'ngoe e ileng ea
ba hlakola menyepetsi, e
ileng ea hlajoa ke Karabo
Letsie metsotsong e 25 ea
karolo ea bobeli ea papa-
li. "Ka 'nete rena le gholot-
so e kholo ea ho khathala
kapele, e leng sona seo re
hlokang hore re thusoe ha-

holo ho sona. Taba e 'ngoe
ke ea ho se sebetse re le
sehlopha, kaha rea o mana
le ho tenehelana ha e mong
a entse phoso." O boletse
joalo a bile a getella ka hore
ke tse ling tsa liphoso tseo
ba lokelang ho ea li lokisa.
Ho sa le joalo, Mokoetlisi
oa LUFA Monghali Tankiso
Selialia o re leha ba hlo-
tse ha e-s’o khotsofale ke
papali ea sehlopha, kaha
hona joale o ntseng a tSo-
ere ka thata bopa sehlo-
pha se tlang ho hapa liki le

ho fetela Liking e Kholo ha
selemo sa lipapali se fihla
pheletsong. A re boemo boo
sehlopha se leng ho bona
bo lokela hore ba sebetse
ka thata, kaha ba sa ntse ba
le mokhahlelong oa pele oa
selemo sa lipapali.

A re ba kene papaling ea
bona le Rural Stars ba ntse
ba sa ikoetlisi hantle, kaha
boholo ba libapali tsa habo
bo ne bo ntse bo ngola li-
hlahlobo, 'me lipapaling tse
tlang ho tla tlola litlhase,
kaha ba tla tseba ho itok-
isetsa lipapali tsa bona han-
tle ba le 'moho ho se tSetiso
ea letho.




